
Argizko poeta 

Ate-danbadaren bat edo bestek gaitzestera 

bultza dakiguke. Baina zihurrenik Felix Mara-

ñak ate bat izatearen errurik ez du, ni neure al-

detik maltzurkeria apartatuz haren giltza bihur-

tzeko saiatu nintzen bezala. Pertsonen 

irekitzaile izatea, zenbaitzuren artean banatu 

izaten ohi den egiteko hori, enegan ez da nire 

argitasunaren arauezko doai bat ez eta zerrai-

laren tamainak ezarritako zerbitzu bat ere. 

Esan dezagun, hobeki, grinaren era bat dela. 

Horregatik, atari honetara bide maltzurrez eta 

itzal okerrez hurbilduko diren horiek bakarrik, 

ate-danbadak eragiten dituen haizea nahasera-

ziko dute. Baina aukera dugunez gero, sar gai-

tezen poeta honen barne-lotegietara, saioare-

kin soilik ohartuko baikara haren kantuaren ur 

argitsuaz eta, ahal bada, haren barnetik hega-

lez dabiltzan maitemin eta sekretuak ausnar-

tzean atsegin aurkituko dugu. 

Felix Maraña ez da galmendi hotzen poeta, 

zeinean poemaren izakiak bere izate bakarti 

eta ilunean hilko baitira. Horregatik bide-gal-

tzea atsegin duten irakurleek, eta madarika-

tuon erlaiz zalantzatsuak oraindik ohitura-egin-

kizun bat adierazten duenentzat, nahaspidea 

aurkituko dute argizko poeta hau bereganatu 

orduko. 

Zeren harengan argitasuna ez baita nekea-

ren aurpegi alaia, eta areago, liburu honetan 

nekeak lamina argi-nardagarriei mehatxu au-

sarta egiten dienez gero, ulergaitza gertatuko 

da haren agiria, erakarkizun kezkati eta zatar-

garri bat ez ezik, poeman bizi eman dezakeen 

guztiaren buru eta erabakitzaile izatera zuzen-

duta dagoela. 

Aurrean iduripen-poeta bat dugula esateak 

ezer-gutti adieraziko luke. Baina ikusketa 

hauetara heltzeko poetak bere egunoroko bizi-

tokiari arrotz zaion landa-margotasun bat era-

kartzen duela gainetik esaten badugu, bertso 

hauetan nagusi den atzerriratasunaz nahiko 

ongi jabetu gaitezke. Felix Maraña haizetan 

dabil, olerkiaren izenburutik bertatik ere goia 

hartzen du; gainerantzeko guztia bueltatzeko 

saio ahalegindu bat besterik ez da, eta Alme-

riako argitasun nahigabetuan edo ahuene xa-

murrezko kitarra lokartu horretan, edo gauer-

diko tren klankatsu horretan amaitu dezake. 

Giro bat, sarritan poetaren baitan protagonista 

den ingurune horren zentzuan, musikazko nota 

oharkaitz batzu eta ikusmin epeldu pixkaren 

bat nahikoak dira poeta logaletu eta eztiki po-

zoitsu honen sorkundea pizteko. 

F. Nietzsche-ri amore eman behar diogu 

«hitz ixilenak ekaitzak dakartzatenak dira» 

esaten duenean. Hontatik erauzi dezakegu 

hobe dela tajuzko poema bat poema zaratatsu 

bat baino. Eta hain zuzen Felix Maraña ez da 
herriko festetan koheteak botatzen dabilena. 
Egi handiz, nahiago du ulertu eginkizun litera-
rio bati handitasuna goratasunatik baino. 
Hona hemen, bada, poema-bilduma honen 
zergatia; bertan, inguruneko objektu eta iza-
kiarekiko kantorearen xamurtasunak, izen eza-
gunen ageriak, eta azken batean poesi-eginki-
zun bazterturako lorez jantzi eta pausatu den 
idazkaiak zera erakusten digute: poetaren 
eginbidea katuari hatzazalak moztea baino 
askoz areago doala: poeta lurraren ezin uler-
tuzko begia, baina begia hala ere, da. Zeren 
poesia ez baita zaldi ostikaria ortografi hu-
tsezko ilergipean, ez eta kosta-zaintzaile bate-
tako itsas-mutilak ontzia garbitzerakoan eza-
pala sastakatzen duen momentua. Esateko 
beldurrik ez dezagun: poesia poema onak egi-
tea da. 

Eta irakurlearen gogoa aurreritzi gehiegire-
kin mugatu nahi ez dugunez gero, hura izan 
dadila epaile eta gozamen propioa aterako 
duena, hitzaurre hau bukatzeko ordua heldu 
da, garbi utzi nahi dudalarik nire asmoa Felix 
Marañanen poemen etxe izugarri eta amaiga-
bean sartzeko ibilbide bat eskeintzea besterik 
ez dela izan; ez dakienarentzat esango dut 
hauxe dela argitara emandako bere lehen libu-
rua. 

Urte askoan. 

Fernando ARAMBURU IRIGOYEN 
1979-martxoak-11 

IHINTZAREN AGINAK 

EGIZU ARGIAZ 

Egizu 
argiaz 
azaburu bat, 
kimatu 
eta 
bere ozkaduren 
txirikordaz 
dantza ezazu 
azalorearen 

dantza... 

ARPEGIOAK 

Juan Larreari 

1 

Hamar palmondo 

eremuari odolduz. 
Argitzen duten 
argiak dira 
tantaiak 
losazko zapaia bezala. 

2 

Zizareen odei bat doa 
arearen gramatikan. 
Hamar mila lekoetatik 
artegiaren mototsa 
abarora itzuliaz. 

3 

Zure urratsak irakurri. 

4 

maisu... musika. 

ILARGI-EREMU BATEN ARGUDIOAK 
(ALMERIA) 

Manuel Andujar-i 

Unha vez soñóu que morrera 
e que o soterraban 
a carón dun río petrucio 
na terra mais fermosa 
e disgraciada do mundo. 

Celso Emilio Ferreiro 

Zure uretan blai egindako ahotxoa 
zure begi lepaluzeen kolore nabarra 
bertso urdurizko begitxoak 
hodeiaren besoak argituz 
haien hezur-hutsa bertso batek ureztatua 
bost arrosek zure izkutua hizkidekatuz 
ezpain multzotutako bost itsaso 
argi-habi, oinaze-harpa 
gizon belarridunarentzako unea 
ur gesalduak, oliondo negartia 
iraun ezan bilutsik maitatzeko 
andregaiari soilik maitatzen zaion bezala 
harresi xuriak flamendar borbola 
kaktu eta palmak egun on... 

ARGINDUN HARRAZKILU BAT URAZALA 
MIMATZEN 

Fernando Aramburu Irigoieni 

Argidun marrazkilu bat urazala mimatzen 
eta kristalezko sorginak birazko ildoak egiten 
eguzkiaren lorratzean diamante gisa. 

Eremuak egun zalantzazkoak egiten 
eta eperrak arduretan korrikan. 

Errekaren bildoan, zure amodioak dabiltzate 
eta zu arratsaldeko eguzkiari kilikiliak egiten. 

Munduko eremuak kondaizari eskatzen ari 
dira, zein izango da zure betierako lekua. 

ARGIAREN ORTOGRAFIA (NEW-CASTLE) 

Zergatik dizut musu ematen hainbeste 

eta gure ezpainek topo egiten dute ilunpean 

usain gozo ikasigabeak bezain umeak 

/ gara eta. 

Zergatik 

zara agertzen lehiora 

apenas bidezkari bakartien irria eskatzera 

haien masailen argia betirako piztera 

itsasoaren haize borobilekin, gizarajo hori, 

/ amets egitera. 

Eta zure begiek birakatzen dituzu ibiltari hori 

/ marraztuaz 

eta haren bularrari hurbiltzen zatzaio 

betseinak dardarka dauden bidetik 

begiak 

bapatean baretuak... 

Haren begien betseinen korreoaren 

itsas-marraskilo maitemindua, zai zaude, 

eguzki-maitatuz eta itsuturik. 

Eta hauzoko gauetik soul beltz batetako kanta 

itzultzen da: 

Ooooohhhh oouuhuhhh Oh Oh 

Biiiil Walace mutil zintzoa zeeeeeen! 

Eta 

EGUNA ARGITUZ DOA 

HAMARTEGIA 

Jorge Arangureni 

Odeiak dabiltzanean 
itsaso inbertituta dirudite 
eguzki nagusiagaitik. 

Mistuka eta umorea 
lotuta. 

Argiaren ereztun bat 
bidea boidatzen ari da. 

Txori bat izen barik 
hegaketaen itsasoa 
txalotzen ari da 
baina zu aurrera zoaz 
haintza hainbeste barik 
ihesten potxingoen zelaietatik. 

EGAZTIAREN LUMEKIN EGUNAK IDAZTECO 

Francisco Brines-i 

Egaztiaren lumekin egunak idazteko 
eta hormaren aurka hortzak ipintzeko 
berrehun bitxiloreri bere hostoak kentzea 
behar da. 

Lantegiako kea zimurtzeko 
eta gure eskuetan kontentutzeko 
oihartzunaren pazientzia behar da. 

Eta odein biloak joztatzeko 
historiaz mila urte lepo gainean 
behar dugu 
baina dotoreki ibiltzeko geure liluen gorbata 

bide nagusira irtetzea aski da. 

Zer egingo dugu hosto hauekin 
udazkena listutzen eta zapaltzen adi dela, 
historiaren begiak ulerkorrak dira 
eta tragedia maluskatzen ari da 
egunetik egunera? 

Oh, Magma nagusia, amaren seme nagusi. 
Zer egingo dugu, 
geure malkoekin 
geure maskuri beteak edukitzean 
bai idazteko, bai zimurtzeko 
bai desehundutzeko, bai tindatzeko 
edo intxaurrondo pean amodio egiteko. 

HILKETA KOLEKTIBO BATEN HISTORIA 

Jose Luis Basogaray-ri 

Itsasoan gaude. 
Uhin bakoitzarekin bizitzak nagiak 

/ kentzen ditu. 
Geure haurbidearen kresalaren eguzkiaren 
atxilotuak gara denok elkarrekin hain 

/ bateratuak. 
Denon artean zatitzen dugu ura. 
Eguzkia zurrutada geldietaz bukagabeetaz 
zurrupatzen dugu. 
Inork bapatean oihukatzen du. Haren 

/ samindurak 
ez du oihartzunaren pairamena aterperatzen. 
Gorputz eta arima gaiztotuak oinpetzen ditugu. 
Begiak elkarri so egiten dizkiogu 
inbiriaz betseinak. 
Gure begiak itsasondokoak dira 
loi ta zori grisa landuak. 
Gizon bakoitzentzarako itsaso bana eginen 

/ dugu 
gure igarotzean hitzegiten dute. 

Masa multzotua igeri dabil. 
Eguzki-haurbideak gure azala hildokatzen du. 
Zirrara mingots hiltzaile batek kaltedunak 

/ tartekatzen ditu. 

ALFREDO DEAÑO 

Dirk Bogarderen Jaungoikoa 

eta bere itzala erdibitu 

betirako idazten ari da 

oroitzapenaren asegiteko ahalmena. 

Zu bitartean mutiko bihurriaren aurpegiarekin, 

argia eta bere keinuarekin jokatzen, 

madarikatzen ari zara: 

Hil naizenean ez dut nahi omenaldirik 

ez eta ere loreazko koroa 

hilak ez direlako emaztegaiak bezala. 

AUTOPSIA BOSTETAN 

Angel Garcia Ronda-ri 

Amaren aurpegia bat dago 

haize matasa bakoitzean 
hiriak bere zitara joten duenean 
eta negua erazten da 
bere klanide belaunetik 
haize 
argi 
bere intentsitatea 
bere lira 

GUZTIA 
zeru mozkorti bat ikusten duzu 
gitaren hezur lore. 
Baina nere begiek egiten dute lautara 
eta gero goragalez bota... 

AUTOPSIA (ETA TEORIA) BOSTAK ETA 
HAMARRETAN 

Fernando Savateri 

Amaren aurpegi bat dago 
haizearen kopan bakoitzean 
hiri bere azkenera etortzen denean 
eta intzentzu bere buruari 
bere guna kentzen ari da. 

Haize txikia, argiaren intentsitatea, 
zeru mozkortia da 
lore ezurrak gabe bezala. 

Nere begiak negar egiten dutelarik 
eta gero lausotzen dute. 

DANA - DEUSEZ. 

TRENAREN OTOITZA 

Raul Guerra Garrido-ri 

Tren hau eskopeta bat bezalakoa da 
izarraetaruntz begira. 
Kurpil bat edo bi eduki lezazke 
baina gosea baino listoago da. 

Baita ere, bere alfertasuna eztabaidatu 
/ genezake 

baina harria baino sendoagoa da. 
Batzuentzat ez du gauza garrantzizkorik 
gorputz bat gehiago da 
hezur asko duena. 
Hala ere geure trena 
gaueko ordu honetan 
haizearen gelarik zoriontsuena da. 

NOLA DOAN KORRIKA ILARGIA 
BIZKARRETATIK 

Antonio Machado-ri. 

Nola doan korrika ilargia bizkarretatik 
nola gelditzen diren makalondoak ahazturik 
bidez... 
eta zumartxuria triste 
urrutira azkenagurrez, 
arratsaldean jeisten delarik artaldea 
gu gauean 
bidea lapurtuaz, 
hiru ijitotxo errukarri bezala 
gauaren aurrean, 
ilargiaren alorretan eta espilu gabe, 
bi ardantza eta azkenagur ihintza, 
itxaropenaren lur eta alor, 
madarikatzen zaiutuztet. 

ETXE MERKEEN PATRONATUA 
TXORITXU KALEAN 

Celso Emilio Ferreiro-ri. 

Etxe ori hauek 
ladrilurik merkeenak 
behar zituzten 
erosle langileen 
boltsilloak bezala. 

Gaizki erditukakoaren hauzoan 
aurpegiak hurbiltzen dira 
edozein kontzientziaren oinazetara. 

Etxe ori hauek 
langileenok dira, 
har eta gozatu, zuek bai zerate 
Etxe Merkeen Patronatua 
Txoritxo kalean. 

Baina zuriz pintatu kaleak 
munduan edonongo 
kalabera soilak bezala. 

IHAUTERI 

Juan San Martin-i 

«... Que en cierto modo, 
creer con fuerza tal lo que no vimos 
nos invita a negar lo que miramos». 

Angel González 

Ihauterik ekarri dio 
herriari zoriona. 

Irri ta farren artean, seme, 
mozorroak orein izutuak bezala doaz lasterka. 

Momo-ri esker izan ez balitz 
herri hau hil eginen litzateke 
bere begiak lurrez ixildurik. 

Ihauteri etorri zen artean 
herri honek ez zuen izenik. 

DIODOREICO ARRAZOIA 

Jabier Muguerzari 

Bizitza lasiago da 
batzuentzat 
hori esaten da. 

Besteak, zalantzagatik 
itxaropena galdu dute. 

Geure noragabeko bozak 
ihes egiteaz. 

Geure barkatasunaren hizkera 
argiak, denpora 
ez ahazteko oroitzapenetik 
eta gu kale gainean 
munduari begiratzen 
eta gure ankak aspaloi gainean 
gizaijok. 

Geure hortzekin mundura begiratzen 
beti begiratzen. 

60 



61 



62 



63 



GITARRA 

Koro-ri 

Hain samur daroazun gitarra 

sanko artean kokaturik eta bihurtuz 

bere hari bigunak eta soinuak 

astinduz, bere arrenguraz eta ametsez, 

luzaro loak hartuada. 

Urte bete. 

Astin zazu gitarra esna dadin, 

zintzur horrek ga/durik, 

bere urin argia 

eta zure eskuak haizez joaz, 

mundua bildurti doa, 

leihoihaletan poliki poliki hiltzen doa. 

TXORIÑOAZ BAKARRIZKETA 

Joaqin Díaz-i 

Jainkoak bedeinka zaitzala, 

/ usnari zeran txoriñoa 

etxe garratz eta euskarririk gabeko 

/ hau bisitatzen duzun hori. 

Jainkoak bedeinka zaitzala, 

/ legegabeko aire puska, 

txoriñoa oro eta zerbait mamu. 

Eragin eta egokitu zure gibeltxoak, basatxori, 

utz zazu leihoa, 

nere haragi meharretatik ez dezala irten zu 

/ ibiltarazteko adibiderik 

eta etorkizunaren negarrintziriak ez dezala 

/ usteldu zure zorterik. 

Txori ibiltari eta ahazkor, zein eskilaratik 

erori zinen nere oinetara, nere arasa soilera, 

zeren ni, arratsalde zakur hontan, 

/ sabeleko minez bai naiz? 

Jainkoak bedeinka zaitzala, txori errugabea, 

larratxori, 

basatxori, 

txoriñoa 

asfaltoko txori maitea... 

EGUNSENTIZ 

Carlos Aurtenetxe-ri 
Rafael Castellano-ri 

Jainkoa egunero jeisten da 
dendetan erosketetara 
herrikoitzat 
bere etsairik barrengoenen artean. 

Jainkoak erosketak bukatzen dituenean 
jakitunek diote 

forutik doala 
egunsentiko argia kapelatzat duela. 





GABILTZA 

Marcelino Macaya eta Arzoz-i 

Gabiltza 
mendiko zimur txikietatik 
pottokak belartzan jostatzen ari dira 
zakurrak arraultza ortz artean bezala. 

Gizon bat dabil 
liburu bat ardoisuri du bitartean 
karnaba batek bere begirada urtzen du 
nekazariak zelaia aztertzen du 
eta haizea mozorroen zulo bat da 
zapi bat opaldu didak 
eta nik eman diat nere adiskidetasuna 
sekula - sekulorum. 

BULEGOAN 

Gabriel Celaya-ri 

Jauna, 
mundu honi zura usaia hartzen diot 
eta ez dut nahaskarik baina kezkatzen nau 
zeren nork egiztatzen du 
hau ez dela noraezean dabilen itsasontzia 
eta egunen batean ondoa joko dugula, 
itxitzen dugu arloa 
eta guztiok urtzen gara. 

Azko poztuko ninduke 
ongi iduritzen bazaizu 
jaun errespetagarri eta izugarria 
laster elkartzebat onartzea 
gaiaz tratatzeko 
zaldiak aztoratu baino lehen 
eta ikaraldiak hartu. 

Jauna, aditzera emanen dizut 
guziontzat komeni dela 
prolema hau begiratu eta erabakitzea 
mundu hau bularrik gabeko laranja bat denez 
eta zenbaitzuk okupatuak gabiltza 
esperantzazko ahotxo bat idekiz, 
entrepresarako zure agiri bat 
ongi ikusia litzake. 

Jauna, 
urez doan bezarotzak 
oso serio negar egiten dizu 
mundua kristalezko bola bat denez... 
mundua iledun jostailua denez 
jaunen Jauna, salba. 

DENDA HANDIAK 

Gerardo Diego-ri 

Olerkia zaldi ero batean. 

Eman zaidazu zaldi bat andereño 
musiken bolatxuekin ahaldela 
eta argiek bere ileak bordatzen 
ikustera nahitanahiez 
legatzaren algak zerbitzen dizkio 
eta delakoarek ez du gehiago 
arnasarik hartzen. 
Eman zaiozu elur pikorra eta 
odei mordo 

pozoiduna eta mahatsa. 
Eman zaidazu zalditxo bat 
afaltzeko eta zaldi, adats, 
kare eta iltze 
kantil, isatseko, kale 
soilik eta olerkia. 

